
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է ԿԳՄՍ նախարարության 2025 թվականի բյուջեով հաստատված «Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում» և նոր՝ «Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանում» միջոցառումների իրականացման համար նախատեսված գումարների բավարար չլինելու, ինչպես նաև նախատեսվող միջոցառումները հավուր պատշաճի իրականացնելու հանգամանքով:
1. Ընթացիկ վիճակը և խնդիրները
Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշմամբ «1063. Մասսայական սպորտ» ծրագրի «11025. Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում» միջոցառման համար հատկացվել է 21384,0 հազար դրամ: Միջոցառման շրջանակում, հիմք ընդունելով ՀՀ կառավարության 04.07.2025թ. N 1027-Լ որոշումը, պետություն-մասնավոր գործըկերության շրջանակներում, ՀՀ մարզերի մասնավոր լողավազաններում կազմակերպվել է դպրոցահասակ երեխաների լողի ուսուցում: Արդյունքում, դրամաշնորհային մրցույթի արդյունքում հաղթող է ճանաչվել 6 կազմակերպություն:
Թվով 6 կազմակերպությունների կողմից միջոցառումը իրականացվելու է 9 ամսում, որից 1-ը՝ նախորդ տարվա պայմանագրի շարունակությունն է, 2-ի հետ արդեն կնքվել են պայմանագրեր 01.,04.2025թ.-30.12.2025թ. ժամանակահատվածի համար (9 ամիս), իսկ 3-ի հետ դեռ պայմանագրերը կնքված չեն, գումարի չբավականացման հետևանքով: Վերջինները միջոցառումն իրականացնելու են 01.09.2025թ.-31.05.2026թ. ժամանակահատվածում (4 ամիս):
Արդյունքում 2025 թվականի փետրվարի 13-ին N ՍՊԴ 42-2025 պայմանագրով Ապարանի «Արագած» ՍՊԸ-ի հետ կնքվել է 1320.0 հազ. դրամի պայմանագիր,  2025 թվականի ապրիլի 18-ի №ՍՊԴ 69-2025 դրամաշնորհի մասին պայմանագրով «Մարինե Խաչատրյան Ռուբիկի» ԱՁ-ի հետ կնքվել է 7128.0հազ. դրամի և «Մամիկոն Մինասյան Վլադիմիրի» ԱՁ-ի հետ 2025 թվականի ապրիլի 18-ի №ՍՊԴ 70-2025 դրամաշնորհի մասին պայմանագրով կնքվել է 7128.0հազ դրամի պայմանագիր: 
Մնացած 3 հաղթող կազմակերպությունների հետ պայմանագիր դեռևս չի կնքվել:
Կից ներկայացվում է հաշվարկը և պայմանագրերը:
	N
	Մասնակիցների անվանումը
	Ժամանակահատվածը
	Առաջարկած գումարը հզ. դրամ
	Անհրաժեշտ գումարը 2025թվականի համար

	1
	«Ապարանի Արագած» ՍՊԸ
	01.09.2025-31.05.2026
	7128,0
	3168,0 /4 ամիս/

	2
	«Հրազդանի լողի մասնագիտացված մանկապատանեկան մարզադպրոց» ՓԲԸ
	01.09.2025-31.05.2026
	7128,0
	3168,0 /4 ամիս/

	3
	«Իջևանի լողի մասնագիտացված մանկապատանեկան մարզադպրոց» ՓԲԸ
	01.09.2025-31.05.2026
	7128,0
	3168,0 /4 ամիս/

	4
	ԱՁ Մամիկոն Մինասյան
	01.04.-30.12.2025
	7128,0
	7128,0 /9 ամիս/

	5
	ԱՁ Մարինե Խաչատրյան
	01.04.-30.12.2025
	7128,0
	7128,0 /9 ամիս/

	6
	«Ապարանի Արագած» ՍՊԸ
	Նախորդ տարվա մնացորդ
	1320,0
	1320,0

	
	Ընդամենը
	
	
	25080,0

	
	2025թ. պետական բյուջեով հատկացված է
	
	
	21384,0

	
	Տարբերություն
	
	
	3696,0



Համաձայն հաշվարկի միջոցառումն իրականացնելու համար անհրաժեշտ է 25080,0 հազար դրամ, ուստի առաջացել է 3696,0 հազար դրամի վերաբաշխման անհրաժեշտություն:
Միաժամանակ հիմք ընդունելով ՀՀ կառավարության 04.07.2025թ. N 1027-Լ որոշումը, համաձայն որի լողի ուսուցումն իրականացվելու է 2 տարիքային խմբերի համար, անհրաժեշտ է 3-ով նվազեցնել արդյունքային ցուցանիշները:
Հիմք ընդունելով ՀՀ կառավարության 2025 թ. մարտի 27-ի N 341-Ն և օգոստոսի 24-ի N 1115-Լ որոշումները՝ հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման ծրագրով ընտրված շահառուներին հեծանիվների ձեռքբերման նպատակով սուբսիդիայի տրամադրման համար անհրաժեշտութուն է առաջացել 2025 թվականի պետական բյուջեի «1163. Մասսայական սպորտ» ծրագրում ավելացնել նոր՝ «Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանում» միջոցառումը:
Համաձայն ՀՀ կառավարության 2025 թ. մարտի 27-ի N 341-Ն և օգոստոսի 24-ի N 1115-Լ որոշումների՝ վերոնշյալ միջոցառման շահառու կարող են հանդիսանալ Հայաստանի Հանրապետության տարածքում գործող արհեստագործական, միջին մասնագիտական կամ բարձրագույն կրթական ծրագիր իրականացնող պետական և հավատարմագրված ոչ պետական ուսումնական հաստատությունների սովորողները և աշխատողները: Արդյունքում նոր հեծանիվ ձեռք բերելու նպատակով շահառուները Հայաստանի Հանրապետության տարածքում գործող և լիցենզավորված բանկերից կամ վարկային կազմակերպություններից հնարավորություն ունեն ստանալ նպատակային վարկեր, որոնց տոկոսադրույքը կսուբսիդավորվի պետության կողմից:
Հեծանիվ, ներառյալ հեծանվի հետ միաժամանակ գնվող՝ սաղավարտ, ծնկների բարձիկներ և ձեռնոցներ ձեռք բերելու նպատակով մինչև 36 ամիս ժամկետով շահառուին կարող է տրամադրվել մինչև 300,0 հազար դրամ գումար, ընդ որում վարկառու կարող է հանդիսանալ նաև շահառուի աշխատող ընտանիքի անդամը:
Նախնական գնահատմամբ 2025 թվականին պլանավորվում է մոտ 275 շահառու, որի արդյունքում անհրաժեշտ կլինի 3228,5 հազար դրամ:
Հաշվարկը կցվում է: 
3. Կարգավորման բնույթը և նպատակը
ՀՀ կառավարության որոշման նախագծի ընդունման նպատակը հատկացումների վերաբաշխման միջոցով միջոցառումների իրականացման ամբողջականության ու արդյունավետության ապահովումն է:

4. Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության կրթության, գիտության, մշակույթի և սպորտի նախարարություն, Հայաստանի Հանրապետության ֆինանսների նախարարություն, Հայաստանի Հանրապետության կենտրոնական բանկ:

5. Իրավական ակտի կիրարկման դեպքում ակնկալվող արդյունքը
2025 թվականի պետական բյուջեի «1063. Մասսայական սպորտ» ծրագրի «11025. Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում» միջոցառման շրջանակում պետություն-մասնավոր գործըկերության շրջանակներում ՀՀ մարզերի մասնավոր լողավազաններում դպրոցահասակ երեխաներին լողի ուսուցման կազմակերպման նպատակով ՀՀ կրթության, գիտության, մշակույթի և սպորտի նախարարության կողմից «ՀՀԿԳՄՍՆԴՄՍՔՎ-05/25» ծածկագրով հայտարարված դրամաշնորհային մրցույթին հաղթող ճանաչվող կազմակերպություններին գումարի հատկացման ապահովում։
Ինչպես նաև  ՀՀ կառավարության 2025 թ. մարտի 27-ի N 341-Ն և օգոստոսի 24-ի N 1115-Լ որոշումներով հաստատված հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման ծրագրով ընտրված շահառուներին հեծանիվների ձեռքբերման նպատակով սուբսիդիայի տրամադրման ապահովում:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:
Հաշվի առնելով, որ դեռևս չի գործում Ֆրանկոֆոն խաղերի կառավարական կառույցը, ՀՀ կրթության, գիտության, մշակույթի և սպորտի նախարարության 2025 թվականի պետական բյուջեով նախատեսված միջոցներից նախատեսում է նվազեցնել «1041. Մեծ նվաճումների սպորտ» ծրագրի «11051. Հայաստանում Ֆրանկոֆոնիայի մարզամշակութային խաղերի նախապատրաստում և անցկացում» միջոցառման հատկացումներից 6924,5 հազար դրամ՝ նախատեսված գումարից թողնելով միայն Ֆրանկոֆոն խաղերի կառավարական կառույցի և կազմկոմիտեի պահպանման ծախսերը (այդ թվում տարածքի վարձակալություն, աշխատանքի վարձատրություն, կոմունալ և այլ ծախսեր)՝ 4 ամսվա կտրվածքով, որը կազմում է 25903,4 հազար դրամ: 
[bookmark: _GoBack]Նվազեցվող 6924,5 հազար դրամ գումարից վերաբաշխման միջոցով 3696,0 հազար դրամը նախատեսվում է ուղղել «1163. Մասսայական սպորտ» ծրագրի «11025. Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում» միջոցառմանը՝ «ՀՀԿԳՄՍՆԴՄՍՔՎ-05/25» ծածկագրով հայտարարված դրամաշնորհային մրցույթի հաղթող ճանաչվող կազմակերպությունների գումարի հատկացումն ապահովելու համար, իսկ 3228,5 հազար դրամը՝ նոր՝ «12002. Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանում» միջոցառման շրջանակում հեծանիվների ձեռքբերման նպատակով սուբսիդիայի տրամադրման համար։
Ֆինանսական ցուցանիշների նվազեցման արդյունքում «11051. Հայաստանում Ֆրանկոֆոնիայի մարզամշակութային խաղերի նախապատրաստում և անցկացում» միջոցառման գծով մինչև տարեվերջ գումարների վերականգնման անհրաժեշտության չի առաջանա, իսկ և ոչ ֆինանսական ցուցանիշների փոփոխման անհրաժեշտություն չկա:
Միաժամանակ Հայաստանի Հանրապետության կրթության, գիտության, մշակույթի և սպորտի նախարարության 2026 թվականի բյուջետային հայտի նախագծում ներառվել է «1163. Մասսայական սպորտ» ծրագրի «12002. Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանում» միջոցառումը:

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 

ՀՀ կառավարության 2023 թվականի դեկտեմբերի 7-ի 2145-Լ որոշմամբ հաստատված Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությամբ սահմանված մի շարք նպատակներից, որոնք են՝ ռազմավարական ուղղություն 1. Ֆիզիկական ակտիվությունը և առողջ ապրելակերպը դարձնել ազգային կենսակերպ, որի մասնավոր նպատակ 1․1-ի գործողություն 3-ի շրջանակներում հատուկ ընդգծված է նաև հեծանվավազքով զբաղվելու պայմանների ստեղծումը, մասնավոր նպատակ 1․2-ի շրջանակներում նպատակադրված է ձևավորել բնակչության դրական դիրքորոշում ֆիզիկական կուլտուրայի նկատմամբ: Առաջարկվող միջոցառումը բխում է նաև ռազմավարության մասնավոր նպատակ 2․3-ի գործողություն 4-ից, որի նպատակն է ստեղծել պայմաններ դպրոցական և ուսանողական սպորտի զարգացման համար։
9. Այլ տեղեկություններ.
Չկան: 

